
Sundarakritashivastutyuparanta Shivadarshavigrahavarnanam

ಸುಂದರಕೃತಶಿವಸ್ತುತ್ಯುಪರಾಂತ ಶಿವದರ್ಶವಿಗ್ರಹವರ್ಣನಂ

(ಶಿವರಹಸ್ಯಾಂತರ್ಗತೇ ಸದಾಶಿವಾಖ್ಯೇ)
ಸುಂದರಃ ಉವಾಚ .

ವ್ಯೋಮ ತ್ವಂ ವ್ಯೋಮಕೇಶ ಶ್ರುತಿಶಿರವಚಸಾಂ ಸೀಮಭೂಮಾ ತ್ವಮೇವ
ಧಾಮಾ ಸೋಮಾದಿ ವಾಮಸ್ತವ ವರಮಹಿಮಾ ಸಾಮಸೀಮಾಸ್ತುತಸ್ತ್ವಂ .

ಸಂಸಾರೋದ್ದಾಮಪಾಪ್ಮ ಪ್ರಶಿಥಿಲತನುಭಿಃ ಸೇವನೀಯಸ್ತ್ವಮೀಶೋ
ಮಾಮೇವಂ ದಾಸ್ಯಭಾವೇ ನಿಯತಿಪರವಶಂ ಭಕ್ತಿಭಾವೇ ಕುರುಷ್ವ .. 25..
- -

ಇತಿ ಸುಂದರವಾಕ್ಯೇನ ದೇವಸ್ತದರ್ಶನಂ ಗತಃ .
ಆರುಹ್ಯ ವೃಷಭಂ ದೇವಃ ಸಹ ದೇವ್ಯಾದ್ರಿಕನ್ಯಯಾ .. 26..

- -

ಅಥ ಶಿವದರ್ಶವಿಗ್ರಹವರ್ಣನಂ
ಜಟಾಗಂಗಾತರಂಗಾತ್ತಚಲದಿಂದುಕಲಾಧರಃ .
ಖೇಲದ್ಭಿರ್ಭುಜಗದ್ವಂದ್ವೈರಾಬದ್ಧಮಕುಟೀತಟಃ .. 27..
ಪತಂಗಾನಲಸೋಮೋದ್ಯತ್ಪಾರಾವಾರೀಣಲೋಚನಃ .
ಗೌರೀಮಣಿಮಯಾದರ್ಶಕಪೋಲತಲಲಂಬಿನಾ .. 28..

ಮಂಡಿತಂ ಕುಂಡಲೇಶಾನಕುಂಡಲೇನ ಫಣೀ(ಣಾ)ಭೃತಾ .

ದಂತಮುಕ್ತಾನಿಬಂಧೋಷ್ಠಪ್ರವಾಲಮಣಿಪೇಟಕಂ .. 29..

ಸ್ಮಿತಶ್ರೀಪುಂಜಕಿಂಜಲ್ಕಮಂಜುಲಾನನಪಂಕಜಂ .

ಕಂಠಶಂಖನಿಧಿಸ್ಫೂರ್ಜನ್ಮುದಿತೋರ್ಜಿತವೈಭವಂ .. 30..

ಮೃಗಟಂಕವರಾಭೀತಿವೃತಹಸ್ತಚತುಷ್ಟಯಂ .

ವೃಷಧಾಟಿಚಲದ್ಧಾರಾರುದ್ರಾಕ್ಷಸ್ಥಾನವೈಭವಂ .. 31..

ಕಕುದಾಸ್ಫಾಲನೋದಂಚತ್ಫಣಿಕಂಕಣಶಿಂಜಿತಂ .

ಸಹಾರೂಢಾದ್ರಿಜಾಶ್ಲೇಷೋದಂಚದ್ರೋಮಾಂಚಕಂಚುಕಂ .. 32..

ಉತ್ತರೀಯಾಯಿತೋದ್ದಂಡವೇತಂಡಾಜಿನಮಂಡಿತಂ .

ಕಟಿಸೂತ್ರಸ್ಥಿತವ್ಯಾಲನದ್ಧವ್ಯಾಘ್ರಾಜಿನಾಂಬರಂ .. 33..

ಸುಮೇರುವರಕೋದಂಡಚಂಡಬಾಹುವಿರಾಜಿತಂ .

ಸುಂದರಕೃತಶಿವಸ್ತುತ್ಯುಪರಾಂತ ಶಿವದರ್ಶವಿಗ್ರಹವರ್ಣನಂ

ಹರಿಸೋಮಾನಲೋತ್ತೇಜಿಶರಶೋಭಿಕರಂ ಹರಂ .. 34..

ಆಖಂಡಲಾದಿಕೋಟೀರ ಕೋಟೀಮಣಿಮರೀಚಿಭಿಃ .
ಆಮ್ರೇಡಿತಪ್ರಭಾಪೂರಸ್ಫೂರ್ಜನ್ನೀರಜಪಾದುಕಂ .. 35..

ಸೋಮಧಾಮಸಮಾನೋದ್ಯತ್ಕೋಟಿಕಂದರ್ಪಸನ್ನಿಭಂ .

ಘೃತಕಾಠಿನ್ಯವನ್ಮೂರ್ತಂ ಸಚ್ಚಿದಾನಂದಸಂಪದಂ .. 36..

- -

ಆಕಾರಂ ವೀಕ್ಷ್ಯಚಾಕ್ಷಿಭ್ಯಾಂ ಪ್ರಾಣಂಸೀತ್ಸುಂದರಸ್ತದಾ .

ನನರ್ತಿ ದೇವಂ ವೀಕ್ಷ್ಯೈವಮಸ್ತಾವೀದೀದೃಶಂ ಶಿವಂ .. 37..

ಸುಂದರಃ ಸ ತದಾ ಚಿಂತಾಸಂಸಾರೇ ತಾಮರೀರಮತ್ .

ವ್ಯರಚತ್ಸ್ತುತಿಂ ಶಂಭೋಸ್ತಸ್ಯ ಭಕ್ತಿಮಪೂಪುಷತ್ .. 38..

..ಇತಿಶಿವರಹಸ್ಯಾಂತರ್ಗತೇ ಸುಂದರಕೃತಶಿವಸ್ತುತ್ಯುಪರಾಂತ ಶಿವದರ್ಶವಿಗ್ರಹವರ್ಣನಂ
ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಸದಾಶಿವಾಖ್ಯಃ ನವಮಾಂಶಃ .ಅಧ್ಯಾಯಃ 20ಸುಂದರಚರಿತಂ
. 25-38..

- .. shrIshivarahasyam . sadAshivAkhyaH navamAMshaH . adhyAyaH 20 sundaracharitam

. 25-38..

Notes:

Sundara ಸುಂದರ; one of the sixty-three Nāyanāra-s, eulogizes and prays to Śiva ಶಿವ
while residing in Pṛthvīloka ಪೃಥ್ವೀಲೋಕ. Śiva ಶಿವ mounts Nandi ನಂದೀ along with

Pārvatīಪಾರ್ವತೀ, and goes to see Sundaraಸುಂದರ. Deva-sದೇವಾಃ dance with joy at

the Darśanaದರ್ಶನ.

